
O‘zbekiston Respublikasi Prezidentining 2024-yil 4-martdagi “O‘zbekiston
Respublikasi Prezidenti huzuridagi Statistika agentligi faoliyatini tashkil etish
chora-tadbirlari to‘g‘risida” PQ-114-son qarori ijrosini ta’minlash magsadida,
BUYURAMAN:

1. O‘zbekiston Respublikasi Prezidentining 2024-yil 4-martdagi PQ-114-son
qarori bilan “Statistik registrlarning raqamli bazasi” axborot tizimini ishlab
chiqish va amaliyotga joriy etish, shuningdek, ushbu axborot tizimi tamoyillarini
va foydalanish jarayonlarini o‘z ichiga olgan nizom ishlab chiqish belgilanganligi
ma’lumot va ijro uchun qabul qilinsin.

2. Statistik registrlarning raqamli bazasini yuritish va undan foydalanish
tartibi to‘g‘risida nizom ilovaga muvofiq tasdiglansin.

3. Statistika agentligining tegishli boshqarmalari tomonidan statistik
registrlarning raqamli bazasini ishlab chiqish va undan foydalanish mazkur buyruq
bilan tasdiqlangan nizom talablariga qat’iy rioya gilgan holda amalga oshirilsin.

4. Jismoniy va yuridik shaxslarning murojaatlari bilan ishlash va ijro intizomi
nazorati boshqarmasi (G. Salixova) ushbu buyrugni Statistika agentligining
markaziy apparati boshqarmalariga yetkazilishini ta’minlasin.

5. Ushbu buyruq ijrosini nazorat qilish Statistika agentligi direktori
o‘rinbosarlari A. Ikramov va Z. Ziyayev zimmasiga yuklatilsin.

Direktor B. Begalov

Statistik registrlarning raqgamli bazasini
yuritish va undan foydalanish tartibi to‘g‘risida

NIZOM

I-bob. Umumiy qoidalar

I. Statistik registrlarning ragamli bazasini yuritish tartibi to‘g‘risida nizom
(keyingi o‘rinlarda - Nizom) O‘zbekiston Respublikasining “Rasmiy statistika
to*grisida”gi Qonuni hamda O‘zbekiston Respublikasi Prezidentining 2024-yil
4-martdagi “O‘zbekiston Respublikasi Prezidenti huzuridagi Statistika agentligi
faoliyatini tashkil etish chora-tadbirlari to‘grisida” PQ-114-son qaroriga muvofiq
statistik registrlarning ragamli bazasining magqsadi, vazifalari va tamoyillarini
hamda uni yuritish va undan foydalanishdagi munosabatlar tartibini belgilaydi.

2. Statistik registrlarning raqamli bazasi rasmiy statistikaning yagona axborot
tizimi tarkibidagi idoraviy axborot resursi hisoblanadi.

3. Statistik registrlarning ragamli bazasini ishlab chigish, yuritish, texnik
qo‘llab-quvvatlash, uning funksional imkoniyatlarini takomillashtirish, uzluksiz
ishlashini ta’minlash hamda idoraviy axborot tizimlari va bazalari bilan integratsiya
qilish boyicha ishlarni tashkil etish O*zbekiston Respublikasi Prezidenti huzuridagi
Statistika agentligi (keyingi o‘rinlarda — Statistika agentligi) tomonidan amalga
oshiriladi.

4. Statistika agentligi jismoniy va yuridik shaxslar to‘g'risidagi registrlar
va ma’lumotlar bazalarini yaratadigan hamda yuritadigan davlat organlari
va ularning tasarrufidagi tashkilotlardan statistika registrlarini shakllantirish hamda
o'z vaqtida yangilash uchun zarur bo‘lgan axborotlarni bepul oladi.

5. Ushbu Nizomda quyidagi asosiy tushunchalar qo‘llaniladi:

statistika registrlari — statistika magqsadlarida foydalanish uchun zarur
bo‘lgan statistika birliklarining va ular tavsiflarining ro‘yxatlari, shu jumladan
identitikatorlar;

statistik registrlarning raqamli bazasi — turli manbalardan, jumladan
ma’muriy ma’lumotlar bazalaridan statistik registrlarni yuritish uchun olinadigan
ma’lumotlarni to*plash, saqlash, qayta ishlash va tahlil gilish uchun mo‘ljallangan
axborot tizimidir.

ma’lumotlar to‘plami pasporti — statistik registrlarning ragamli bazasida
aks ettiriladigan ma’lumotlar hamda ularni taqdim etishga mas’ul davlat organlari
va tashkilotlari to*g risidagi ma’lumotlar majmui;



